
 

COFNODION CYFARFOD CYDBWYLLGOR ARDAL O HARDDWCH NATURIOL 
BRYNIAU CLWYD A DYFFRYN DYFRDWY 

A GYNHALIWYD YN SIAMBR Y CYNGOR, NEUADD Y DREF  
DDYDD GWENER, 24 MEHEFIN 2016 

 
AELODAU 

 
Y Cynghorwyr Derek Butler (CSFf), Hugh Evans (CSDd)  Hugh Jones (Cadeirydd) (CBSW) 
a Huw Jones (CSDd). 

 
Hefyd yn bresennol – Andy Worthington (Cadeirydd Partneriaeth yr AHNE), Paul Mitchell 
(Cyfoeth Naturiol Cymru), Howard Sutcliffe (Swyddog yr AHNE), Gary Williams (Pennaeth y 
Gwasanaethau Cyfreithiol a Democrataidd, CSDd), Martin Howarth (Rheolwr Parciau, Cefn 
Gwlad a Hawliau Tramwy, CBSW), Ros Stockdale (Warden Partneriaeth Ardal y De), David 
Shiel (Swyddog Cynorthwyol yr AHNE), Ceri Lloyd (Swyddog SDF yr AHNE), Huw Rees 
(CSDd) a Marie Russell (Swyddog Pwyllgor, CBSW).  
 
 
1   CYFLWYNIADAU, YMDDIHEURIADAU A DATGAN CYSYLLTIAD  

 
 Cyflwynwyd ymddiheuriadau am absenoldeb ar ran y Cynghorwyr Bernie Attridge 

(CSFf), Ian Roberts (CBSW) a Tom Woodall (CSFf).  
 
Ni chafodd unrhyw gysylltiad ei ddatgan. 
 
 

 
2   ETHOL CADEIRYDD AC IS-GADEIRYDD  

 
 CYTUNWYD:-  

 
(i)       Bod y Cynghorydd Hugh Jones (CBSW) yn cael ei benodi'n 

Gadeirydd y Cydbwyllgor;  
(ii)      Bod y Cynghorydd Huw Jones (CSDd) yn cael ei benodi'n Is-

Gadeirydd y Cyd-Bwyllgor;  
 
 

 
3   PENODIADAU'R AHNE I FWRDD TREFTADAETH Y BYD A BWRDD CADWYN 

CLWYD  
 

 Darparodd Swyddog yr AHNE ddiweddariad llafar mewn perthynas â’r seddi gwag.   
 
CYTUNWYD - Bod yr Is-Bwyllgor yn cefnogi’r cynigion canlynol:  
 

(i)       Bod y Cynghorydd Huw Jones (CSDd) yn cael ei enwebu i 
gynrychioli’r Cydbwyllgor ar Fwrdd Treftadaeth y Byd;  

(ii)      Bod Sir y Fflint yn cyflwyno enwebiad ar gyfer swydd wag ar Fwrdd 
Cadwyn Clwyd;  

(iii)     Bod adroddiad yn nodi’r gofynion ar gyfer aelod y Cyd-bwyllgor ar 



 
 

Fwrdd Cadwyn Clwyd a'r mecanweithiau adrodd ar gyfer adrodd 
rhyngddynt yn cael ei gyflwyno i'w ystyried yng nghyfarfod nesaf 
Bwrdd Cadwyn Clwyd. 

 
 
4   COFNODION CYFARFOD Y CYD-BWYLLGOR  

 
 CYTUNWYD - Bod cofnodion y cyfarfod a gynhaliwyd ar 26 Chwefror, 2016 yn 

cael eu derbyn a’u cymeradwyo fel cofnod cywir.  
 
 

 
5   COFNODION CYFARFOD  PARTNERIAETH YR AHNE  

 
 Croesawodd y Cadeirydd Andrew Worthington, Cadeirydd y Bartneriaeth i'r cyfarfod.  

 
Amlygodd Swyddog ANHE Bryniau Clwyd a Dyffryn Dyfrdwy'r prif bwyntiau o fewn y 
cofnodion.  
 
CYTUNWYD- Bod cofnodion cyfarfod Partneriaeth yr AHNE a gynhaliwyd ar 13 
Mai 2016 yn cael eu derbyn a’u cymeradwyo fel cofnod cywir.  
 
 

 
6   ALLDRO A CHYFRIFON 2015/16 Y CYDBWYLLGOR A CHYLLIDEB 2016/17  

 
 Cyflwynodd Swyddog AHNE Bryniau Clwyd a Dyffryn Dyfrdwy'r adroddiad, gan 

gyfeirio'n benodol at Ddatganiad Cyfrifon ar gyfer 2015/16 (Atodiad 2), a oedd angen 
cymeradwyaeth ffurfiol. 
 
Wrth drafod yr adroddiad, nodwyd y pwyntiau canlynol, yn benodol: 
 

 Mae cymeradwyo a llofnodi Ffurflen Flynyddol Swyddfa Archwilio Cymru yn 
ffurfiol ar gyfer y Flwyddyn a ddaeth i ben ar 31 Mawrth 2016 yn ofyniad 
statudol cyn cynnal Archwiliad Allanol o'r cyfrifon. 

 Roedd cadarnhau’r gyllideb arfaethedig yn ddibynnol ar incwm gan Gyfoeth 
Naturiol Cymru, Llywodraeth Cymru a’r tri Awdurdod Lleol. 

 Byddai rheolaeth effeithiol cyllidebau refeniw'r AHNE yn gymorth i ddarparu 
blaenoriaethau'r cynllun rheoli a gytunwyd ar gyfer y flwyddyn bresennol.  

 Gwnaed cais ar gyfer manylion pellach ynglŷn â sut y byddai cyfanswm o 
£44,752 yn y gronfa wrth gefn ar gyfer cyllid prosiect yn cael ei wario.  
Cytunodd Swyddog AHNE Bryniau Clwyd a Dyffryn Dyfrdwy y byddai’n 
cylchredeg y wybodaeth hon.  

 
PENDERFYNWYD:-  
 

(i) Derbyn yr adroddiad a nodi’r cynnwys. 
(ii) bod y Datganiad Cyfrifon ar gyfer 2015/16 yn cael ei gymeradwyo.  

 



 
 

 
 
7   CYFLWYNIAD GAN GYFEILLION BRYNIAU CLWYD A DYFFRYN DYFRDWY  

 
 Darparodd Neville Howell, Ymddiriedolwr Sefydlu, Cyfeillion Bryniau Clwyd a Dyffryn 

Dyfrdwy, gyflwyniad i’r Cydbwyllgor, oedd yn darparu manylion o dan y penawdau 
canlynol:  
 

 Aelodaeth Bresennol 

 Dyluniad logo a gymeradwywyd  

 Amcanion, o'r Cyfansoddiad (fel y cytunwyd gyda'r Comisiwn Elusennau)  

 Digwyddiadau a drefnwyd hyd yma  

 Digwyddiadau yn y dyfodol  

 Beth nesaf? (hyrwyddo mewn ardaloedd cyfagos)  
 
Cydnabu'r Cadeirydd frwdfrydedd Neville ar ran y Cydbwyllgor, a'i longyfarch ar y 
cynnydd a wnaed ganddo gyda'r Ymddiriedolaeth.  
 
Awgrymwyd y gellir rhoi cyflwyniad i’r Pwyllgor Archwilio priodol, ym mhob un o’r 
Awdurdodau Lleol. 
 
PENDERFYNWYD y dylid nodi’r cyflwyniad. 
 
 

 
8   ADRODDIAD BLYNYDDOL YR AHNE  

 
 Cyflwynodd Swyddog AHNE Bryniau Clwyd a Dyffryn Dyfrdwy'r adroddiad, gan 

gyfeirio’n benodol at y prif bwyntiau i’w hystyried.  
 
Wrth drafod yr adroddiad, nodwyd y pwyntiau canlynol, yn benodol: 
 

 Roedd Cyfeillion Bryniau Clwyd a Dyffryn Dyfrdwy, a’i aelodaeth cynyddol yn 
benodol (dros 130 o aelodau ar hyn o bryd), yn uchafbwynt mawr. Roedd 
Parc Gwledig Loggerheads wedi gweld newidiadau mawr ac roedd Cais 
Cynllunio ar gyfer ail faes parcio wedi'i gymeradwyo yn awr.  

 Roedd gwaith parhaus ar y gweill mewn perthynas â Bioamrywiaeth.  

 Wrth nodi’r mynediad cyfyngedig i adnoddau, roedd y Cydbwyllgor yn 
cydnabod y pwysigrwydd o gynnal cysylltiadau gyda CADW a gweithgorau 
eraill.  

 Nodwyd bod gwaith ar y gweill gyda Cholegau a Chymdeithas Ffermwyr Ifanc 
er mwyn i blant mewn ysgolion dinesig yn Wrecsam ymweld â ffermydd yn 
Ardal Dyffryn Dyfrdwy.  Nodwyd bod gwaith yn parhau gyda'r Ceidwaid Ifanc.  
Awgrymodd y Cadeirydd y dylid tynnu mwy o sylw at gysylltiadau gyda'r 
gymuned ffermio yn yr adroddiad.  

 Wrth nodi pwysigrwydd y gymuned amaethyddol, awgrymodd Swyddog yr 
AHNE y dylid sefydlu Cymhorthfa AHNE ym Marchnad Rhuthun i hyrwyddo 
gwaith gyda’r ffermydd yn yr ardaloedd cyfagos.    

 Yr angen i hyrwyddo gwaith yr AHNE.  Awgrymwyd y dylid dosbarthu’r 



 
 

Adroddiadau Blynyddol Cryno yn ehangach yn y dyfodol, i unigolion 
perthnasol gan gynnwys ACau, ASau a Chynghorwyr perthnasol.  

 
Diolchodd y Cadeirydd i Swyddog yr AHNE a'r holl staff oedd yn cyflawni’r gwaith yn 
ddyddiol.  
 
PENDERFYNWYD - bod y Cyd-Bwyllgor yn derbyn a chefnogi Adroddiad 
Blynyddol yr AHNE.  
 
 

 
9   ADRODDIAD BLYNYDDOL CRONFA DATBLYGU CYNALIADWY  

 
 Cyflwynodd Swyddog Cronfa Datblygu Cynaliadwy’r AHNE yr adroddiad, gan 

gyfeirio’n benodol at y prif bwyntiau i’w hystyried.   
 
Wrth drafod yr adroddiad, nodwyd y pwyntiau canlynol, yn benodol: 
 

 Cyfeiriwyd yn benodol at rai o’r prosiectau mwyaf llwyddiannus, gan gynnwys 
‘Coed Actif Cymru’, ‘Darganfod Cefn Gwlad’ a ‘Brecwast Bryniau Clwyd’.  

 Wrth symud ymlaen, roedd gostyngiad o £5,000 ers y llynedd ar hyn o bryd.  

 Cafwyd dros 30 datganiad o ddiddordeb.  

 Gobeithiwyd y byddai Llywodraeth Cymru yn darparu cyllid ychwanegol.  

 Cydnabyddiaeth fod y Cynghorau Cymuned wedi cyfrannu tuag at gostau’r 
prosiectau a bod llawer o gydweithredu.  

 
PENDERFYNWYD - Derbyn yr adroddiad a nodi’r cynnwys. 
 

 
 
10   CRYNODEB O YMGYNGHORIADAU CYNLLUNIO’R AHNE HYDREF 2015-

MAWRTH 2016  
 

 Cyflwynodd Swyddog AHNE Bryniau Clwyd a Dyffryn Dyfrdwy'r adroddiad er 
gwybodaeth yn unig. 
 
Wrth drafod yr adroddiad, nodwyd y pwyntiau canlynol, yn benodol: 
 

 Cydnabyddiaeth fod cyfathrebu yn allweddol i lwyddiant y broses ymgynghori 
cynllunio.  

 Dylai bod yr ymatebion yn cysylltu â’r dyletswyddau statudol ac yn seiliedig ar 
dystiolaeth.  

 Cynigwyd y dylid rhoi cyfle i’r ymgeiswyr drafod eu syniadau mewn 
cymhorthfa ' galw heibio’ cyn cyflwyno unrhyw gais cynllunio.  

 
PENDERFYNWYD -nodi’r adroddiad. 
 
 

 



 
 

11   RHAGLEN GWAITH I’R DYFODOL  
 

 Cyflwynodd Swyddog AHNE Bryniau Clwyd a Dyffryn Dyfrdwy yr adroddiad. 
 
Wrth drafod yr adroddiad, nodwyd y pwyntiau canlynol, yn benodol: 
 

 Gwnaed cynnig i gomisiynu darn o waith i fapio nifer yr ymwelwyr â 
Loggerheads ac amseroedd poblogaidd yr ymweliadau hynny, er mwyn gallu 
cymryd ymagwedd strategol wrth ddelio â materion parcio.  

 Bod angen gweithio mewn partneriaeth â chyrff eraill i sicrhau bod materion 
mewn perthynas â thagfeydd a pharcio yn cael eu datrys.  

 Roedd y prosiectau er lles y boblogaeth leol ac nid ymwelwyr yr ardal yn unig.  

 Dylid hyrwyddo cyrchfannau eraill yng Ngogledd Ddwyrain Cymru fel rhan o'r 
Cynlluniau Strategol ar gyfer 2014-16.  

 Cadarnhau y dylai Cyd-Bwyllgor yr AHNE barhau i weithio'n agos gyda Bwrdd 
Safle Treftadaeth y Byd.  

 Cydnabod bod Gweithgor Rheoli Tir y Bartneriaeth yn edrych ar linellau grid 
cenedlaethol.  Roedd hyn yn creu cyfle i weithio gyda ffermwyr.  

 

PENDERFYNWYD - Derbyn yr adroddiad a nodi’r cynnwys. 
 
 

 
12   CYFLWYNIAD AR BROSIECT PARTNERIAETH YR AHNE A CHYFOETH 

NATURIOL CYMRU  
 

 Darparodd Ros Stockdale (Warden Partneriaeth Ardal y De) a David Shiel (Swyddog 
Cynorthwyol yr AHNE) gyflwyniad ar y cyd oedd yn tynnu sylw at rai o’r prosiectau a 
gefnogir gan Brosiect Partneriaeth yr AHNE a Chyfoeth Naturiol Cymru ar hyn o 
bryd.  
 
Diolchodd y Cadeirydd i'r Swyddogion am eu cyflwyniad ardderchog. 
 
PENDERFYNWYD -y dylid nodi’r cyflwyniad. 
 
 

 
13   DYDDIADAU CYFARFODYDD Y DYFODOL  

 
 Penderfynwyd – Y cynhelir cyfarfod nesaf y Cyd-Bwyllgor ar 18 Tachwedd 

2016.  
 

 
 
 

Cynghorydd Hugh Jones(CBSW)  
Cadeirydd 

 
 


